
Shri Vaniprashnamalastavah

శ్రీవాణీప్రశ్నమాలాస్తవః 

(జైత్రయాత్నామధికృత్య   శ్రీవాణ్యాజ్ఞానన్తరం   )
కిం నాహం పుత్రస్తవ   మాతుః సచరాచరస్య జగతోఽస్య ।
కిం మాం దూరీకురుషే దేవి గిరాం బ్రూహి  కారణం తత్ర ॥ ౧॥
కిం చాహురార్యపాదాస్త్వద్భక్తా మద్గురూత్తమాః  పూర్వమ్ ।
ఔరసతనయం మాం తవ కస్మాద్దూరీకరోషి  వద వాణి ॥ ౨॥
ఆనీయ దూరతో మాం మాతస్త్వత్పాదసవిధమతికృపయా ।
పరిపాల్య చ సుచిరం మాం కస్మాద్దూరీకరోషి  వద వాణి ॥ ౩॥
అతిపరిచయాదవజ్ఞా ప్రభవేత్పుత్రేషు   కిం సవిత్రీణామ్  ।
నహి సా క్వచిదపి దృష్టా కస్మాద్దూరీకరోషి  వద వాణి ॥ ౪॥
కాదాచిత్కనమస్కృతికర్తౄణామప్యభీష్టదే  తరసా ।
నాహం సకృదపి నన్తా కస్మాద్దూరీకరోషి  వద వాణి ॥ ౫॥
గురురూపేణాబాల్యాత్సోఢ్వా మన్తూంశ్చ  మత్కృతాన్వివిధాన్ ।
పరిరక్ష్య కరుణయామాం కస్మాద్దూరీకరోషి  వద వాణి ॥ ౬॥
జగతాం పాలనమనిశం కుర్వన్త్యాస్తే  భవేత్కియాన్భారః ।
అహమమ్బ దీనవర్యః కస్మాద్దూరీకరోషి  వద వాణి ॥ ౭॥
పాపాన్నివార్య సరణౌ విమలాయాం మే ప్రవర్తనే   తరసా ।
కర్తవ్యే సతి కృపయా కస్మాద్దూరీకరోషి  వద వాణి ॥ ౮॥
యద్యప్యన్యానన్యాన్దేవానారాధయామి  న త్వం తే ।
సర్వాత్మికేతి చపలః కస్మాద్దూరీకరోషి  వద వాణి ॥ ౯॥
యాత్రాశక్తమిమం  మాం గలితశరీరం రుజా సమాక్రాన్తమ్   ।
పాత్రమహేతుకదయాయాః  కస్మాద్దూరీకరోషి  వద వాణి ॥ ౧౦॥
తవ సద్మని గురుసదనే విద్యాతీర్థాలయే  చ బహుసుఖతః ।
ఖేలాం కుర్వన్తం మాం కస్మాద్దూరీకరోషి  వద వాణి ॥ ౧౧॥

శ్రీవాణీప్రశ్నమాలాస్తవః 

త్వత్క్షేత్రనికటరాజన్నరసింహాఖ్యాచలశ  ‍ృఙ్గాగ్రే  ।
స్వైరవిహారకృతం  మాం కస్మాద్దూరీకరోషి  వద వాణి ॥ ౧౨॥
త్వత్పాదపూతతుఙ్గాతీరే  విజనే వనే చరన్తం మామ్ ।
అనుఘస్రం  మోదభరాత్కస్మాద్దూరీకరోషి  వద వాణి ॥ ౧౩॥
తుఙ్గాతీరే  దినకరనివేశనికటస్థలే  విపులే ।
ధ్యాయన్తం పరతత్త్వం కస్మాద్దూరీకరోషి  వద వాణి ॥ ౧౪॥
తుఙ్గాతీరే  రఘువరమన్దిరపురతః  సుదీర్ఘపాషాణే  ।
కుతుకాద్విహరన్తం మాం కస్మాద్దూరీకరోషి  వద వాణి ॥ ౧౫॥
జాతు చ నరసింహపురే తుఙ్గాతీరే  సుసైకతే  మోదాత్ ।
విహృతిం కుర్వాణం మాం కస్మాద్దూరీకరోషి  వద వాణి ॥ ౧౬॥
యతివరకృతాత్మవిద్యావిలాసమనిశం పఠన్తమతిమోదాత్ ।
కుహచిత్తుఙ్గాతీరే  కస్మాద్దూరీకరోషి  వద వాణి ॥ ౧౭॥
శఙ్కరభగవత్పాదప్రణీతచూడామణిం  వివేకాదిమ్ ।
శ‍ృణ్వన్తం నృహరివనే కస్మాద్దూరీకరోషి  వద వాణి ॥ ౧౮॥
ఇతి శ‍ృఙ్గేరి  శ్రీజగద్గురు   శ్రీసచ్చిదానన్దశివాభినవనృసింహ  -

భారతీస్వామిభిః విరచితా శ్రీవాణీప్రశ్నమాలాస్తుతిః   సమాప్తా ।

